
তথ্যবিবরণী                                                                                                           নম্বর: ৫২
মুক্তিযুদ্ধের চেতনাকে সমুন্নত রেখেছে ছাত্রলীগ
                                   -- গণপূর্ত প্রতিমন্ত্রী
ময়মনসিংহ, ২০ পৌষ (৪ জানুয়ারি) :    

গৃহায়ন ও গণপূর্ত প্রতিমন্ত্রী শরীফ আহমেদ বলেছেন, ভাষা আন্দোলন থেকে শুরু করে দেশের প্রত্যেকটি গণতান্ত্রিক আন্দোলনে সক্রিয় ভূমিকা রাখার পাশাপাশি মহান মুক্তিযুদ্ধের চেতনাকে সমুন্নত রেখেছে বাংলাদেশ ছাত্রলীগ।
বাংলাদেশ ছাত্রলীগের ৭৪তম প্রতিষ্ঠাবার্ষিকী উপলক্ষ্যে শহরের রেলওয়ে কৃষ্ণচূড়া চত্বরে ময়মনসিংহ জেলা ছাত্রলীগ আয়োজিত এক আলোচনা সভায় প্রতিমন্ত্রী এ কথা বলেন।
প্রতিমন্ত্রী বলেন, ভাষা আন্দোলন থেকে মুক্তিযুদ্ধ, বাংলার মানুষের অধিকার রক্ষার সকল আন্দোলনে বাংলাদেশ ছাত্রলীগ মশাল হাতে পথ দেখিয়েছে। বাংলাদেশের স্বাধীনতা অর্জনের পর ছাত্রলীগের কাজ থেমে থাকেনি, বরং আরো বেগবান হয়েছে। অন্ধকারে ছাত্রলীগ দেখিয়েছে আলোর পথ। শিক্ষা-শান্তি-প্রগতির মূলমন্ত্রে উজ্জীবিত হয়ে স্বাধীনতার চেতনাকে রেখেছে সমুন্নত, লড়ে গেছে সকল অপশক্তির বিরুদ্ধে। 

১৯৪৮ সালে জাতির পিতা বঙ্গবন্ধু শেখ মুজিবুর রহমান নিজ হাতে গড়ে তুলেছিলেন এই সংগঠন। রচনা করেছিলেন বাংলাদেশের অনন্য এক অধ্যায়। তখন থেকে নিরলসভাবে দেশ ও মানুষের সেবায় কাজ করে যাচ্ছে বাংলাদেশ ছাত্রলীগ। 

অনুষ্ঠানে সংসদ সদস্য ফাহমী গোলন্দাজ বাবেল, ময়মনসিংহ জেলা আওয়ামী লীগ এবং এর বিভিন্ন অঙ্গ ও সহযোগী সংগঠনের নেতৃবৃন্দসহ ছাত্রলীগের নেতাকর্মী উপস্থিত ছিলেন।
#
সিদ্দিকী/নাইচ/রফিকুল/মাহমুদ/সেলিম/২০২২/২০.৫০ ঘণ্টা
তথ্যবিবরণী                                                                                                           নম্বর: ৪৩
দলের নেতাকর্মীরা ঐক্যবদ্ধ থাকলে প্রধানমন্ত্রী শেখ হাসিনার 
পথ চলাকে কেউ বাধাগ্রস্ত করতে পারবে না

    -- ধর্ম প্রতিমন্ত্রী

ইসলামপুর (জামালপুর), ২০ পৌষ (৪ জানুয়ারি) :    

ধর্ম প্রতিমন্ত্রী ও ইসলামপুর উপজেলা আওয়ামী লীগের সভাপতি মোঃ ফরিদুল হক খান বলেছেন, বাংলাদেশ আওয়ামী লীগ ও এর সহযোগী সংগঠনসমূহের নেতা-কর্মীগণ ঐক্যবদ্ধ হয়ে কাজ করলে আগামীদিনে প্রধানমন্ত্রী শেখ হাসিনার পথ চলাকে কেউ বাধাগ্রস্ত করতে পারবে না। 

প্রতিমন্ত্রী বাংলাদেশ আওয়ামী লীগ ইসলামপুর উপজেলার ১নং কুলকান্দি ইউনিয়ন শাখার বর্ধিত সভায় প্রধান অতিথির বক্তৃতায় এসব কথা বলেন। 

প্রতিমন্ত্রী বলেন, নিজেদের মধ্যকার বিভেদ-বিভক্তির কারণে কোনো কোনো সময় আমাদের কার্যক্রম বাধাগ্রস্ত হয়েছে। আগামী দিনে বাংলাদেশ আওয়ামী লীগ ও এর সহযোগী সংগঠনের দায়িত্বপ্রাপ্ত নেতা কর্মীদের ঐক্যবদ্ধ হয়ে দেশ গড়ার কাজে সাংগঠনিক শক্তি কাজে লাগাতে হবে। বিশেষ করে স্থানীয় সরকার নির্বাচন ও জাতীয় নির্বাচনে নিজেদের মধ্যকার বিভেদ ভুলে কাজ করে দলীয় প্রার্থীদের বিজয়ী করতে হবে। 

প্রতিমন্ত্রী বলেন, করোনাকালীন বিশ্বব্যাপী কঠিন অর্থনৈতিক পরিস্থিতিতে প্রধানমন্ত্রী শেখ হাসিনা অত্যন্ত সফলতার সাথে দেশের মানুষের জীবন-জীবিকা সচল রেখে দেশ পরিচালনা করে যাচ্ছেন। তিনি দিনরাত পরিশ্রম করে এদেশের মানুষের ভাগ্যের উন্নয়নে যে ত্যাগ স্বীকার করে যাচ্ছেন তার মর্যাদা এদেশের মানুষ বিশেষ করে বাংলাদেশ আওয়ামী লীগের নেতাকর্মীদের সঠিকভাবে উপলব্ধি করতে হবে। 

প্রতিমন্ত্রী বলেন, বাংলাদেশ আওয়ামী লীগের নেতৃত্বে জাতির পিতার হাত ধরে এদেশের স্বাধীনতা এসেছে। তাই  দেশের মানুষের সার্বিক উন্নতি ও অগ্রগতির বিষয়ে  জাতির পিতার গড়া সংগঠন  বাংলাদেশ আওয়ামী লীগের নেতাকর্মীদের আরো দায়িত্বশীলতার ভূমিকা পালন করতে হবে। 

বাংলাদেশ আওয়ামী লীগ ইসলামপুর উপজেলার ১নং কুলকান্দি ইউনিয়ন শাখার সভাপতি আলহাজ মোঃ মোবারক হোসেনের সভাপতিত্বে অনুষ্ঠিত বর্ধিত সভায় আরো বক্তব্য রাখেন ইসলামপুর উপজেলা পরিষদের চেয়ারম্যান এডভোকেট এস এম জামাল আব্দুন নাছের চৌধুরী বাবুল, বাংলাদেশ আওয়ামী লীগ ইসলামপুর উপজেলা শাখার সাধারণ সম্পাদক এডভোকেট আব্দুস সালাম, সহসভাপতি জামাল আব্দুন নাছের চার্লেস চৌধুরী প্রমুখ।

এরপর ধর্ম প্রতিমন্ত্রী ইসলামপুর উপজেলার কুলকান্দি শাহী মসজিদের ভিত্তিপ্রস্তর স্থাপন করেন এবং ইসলামপুর উপজেলা সদরে মোঃ ফরিদুল হক খান দুলাল অডিটোরিয়াম চত্বরে অনুষ্ঠিত বাংলাদেশ ছাত্রলীগ ইসলামপুর উপজেলা শাখা আয়োজিত বাংলাদেশ ছাত্রলীগের ৭৪তম প্রতিষ্ঠাবার্ষিকী ও পুনর্মিলনী অনুষ্ঠানের উদ্বোধন করেন। 

#
আনোয়ার/নাইচ/রাহাত/এনায়েত/সঞ্জীব/রফিকুল/মাহমুদ/সেলিম/২০২২/২০.২০ ঘণ্টা
তথ্যবিবরণী                                                                                                 নম্বর : ৫১
সুষ্ঠু ক্রীড়া চর্চা মানুষের সুস্থ ও পরিশীলিত জীবন নিশ্চিত করে 

                                             -- আবুল হাসানাত
আগৈলঝাড়া (বরিশাল), ২০ পৌষ (৪ জানুয়ারি) :


পার্বত্য চট্টগ্রাম শান্তি চুক্তি বাস্তবায়ন ও পরিবীক্ষণ কমিটির আহ্বায়ক (মন্ত্রী পদমর্যাদা) আবুল হাসানাত আব্দুল্লাহ্্ বলেছেন, সুষ্ঠু ক্রীড়া চর্চা মানুষের সুস্থ, সুন্দর ও পরিশীলিত জীবন নিশ্চিত করে। ক্রীড়াশৈলী মানুষের ব্যক্তিত্বে থাকে পরিচ্ছন্নতার ছাপ। 


আবুল হাসানাত আব্দুল্লাহ্ আজ বরিশাল জেলার আগৈলঝাড়া উপজেলার সেরালে নিজ বাসভবন চত্ত্বরে গৌরনদী উপজেলার বিভিন্ন ক্রীড়াবিদ ও ক্রীড়া সংগঠকদের সাথে মতবিনিময়কালে প্রধান অতিথির বক্তব্যে এসব কথা বলেন। এসময় স্থানীয় ক্রীড়া সংগঠকগণও বক্তব্য রাখেন।

জনাব হাসানাত বলেন, প্রধানমন্ত্রী শেখ হাসিনার সরকার নতুন প্রজন্মকে সুস্থ ধারার ক্রীড়া চর্চায় উদ্বুদ্ধ করতে দেশের প্রত্যন্ত অঞ্চলের শিক্ষা প্রতিষ্ঠানগুলোতে ফুটবল ও ক্রিকেট টুর্নামেন্টসহ বিভিন্ন ক্রীড়া প্রতিযোগিতার আয়োজন করছে। এতে শিক্ষার্থীদের মধ্য থেকে সম্ভাবনাময় খেলোয়াড় সৃষ্টি হচ্ছে। তিনি ক্রীড়া চর্চাকে আরো বিকশিত করতে সরকারের পাশাপাশি বিত্তবান মানুষ ও সামাজিক সংগঠনগুলোকে এগিয়ে আসার আহ্বান জানান।

জনাব হাসানাত স্থানীয় সংগঠনগুলোকে সার্বিক সহায়তার আশ^াস দেন। তিনি ক্রীড়াবিদদের জাতির পিতা বঙ্গবন্ধু শেখ মুজিবুর রহমানের স্বপ্নের সোনার বাংলা বিনির্মাণে ঐক্যবদ্ধভাবে কাজ করার আহ্বান জানান।
#

আহসান/নাইচ/রাহাত/এনায়েত/সঞ্জীব/মাহমুদ/জয়নুল/২০২২/২০১০ঘণ্টা 

তথ্যবিবরণী                                                                                                                           নম্বর : ৫০

নির্বাচন কমিশন গঠন বিষয়ে রাষ্ট্রপতির সাথে বাংলাদেশের সাম্যবাদী দলের আলোচনা

ঢাকা, ২০ পৌষ (৪ জানুয়ারি) :


নির্বাচন কমিশন গঠন বিষয়ে আজ রাষ্ট্রপতি মোঃ আবদুল হামিদের সঙ্গে আলোচনায় অংশ নেয় বাংলাদেশের সাম্যবাদী দল (এম এল)।


দলটির সাধারণ সম্পাদক দিলীপ বড়ুয়ার নেতৃত্বে ৬ সদস্যের একটি প্রতিনিধিদল বঙ্গভবনের দরবার হলে অনুষ্ঠিত আলোচনায় অংশ নেয়। 


বঙ্গভবনে তাদের স্বাগত জানিয়ে রাষ্ট্রপতি বলেন, নির্বাচন কমিশন গঠন রাষ্ট্রপতির সাংবিধানিক দায়িত্ব। রাজনৈতিক দলগুলোর সুচিন্তিত মতামত ও পরামর্শ সকলের কাছে গ্রহণযোগ্য একটি নির্বাচন কমিশন গঠনে গুরুত্বপূর্ণ ভূমিকা রাখে। তিনি বলেন, সুষ্ঠু ও গ্রহণযোগ্য নির্বাচনের জন্য রাজনৈতিক শিষ্টাচার ও রাজনীতিতে সুস্থ পরিবেশ নিশ্চিত করা জরুরি, আর এ কাজটি রাজনৈতিক দলগুলোকেই করতে হবে।


আলোচনাকালে প্রতিনিধিদল নির্বাচন কমিশন গঠনে রাজনৈতিক দলগুলোর সাথে আলোচনার উদ্যোগ নেয়ার জন্য রাষ্ট্রপতিকে কৃতজ্ঞতা ও ধন্যবাদ জানান। তারা সংবিধান অনুযায়ী নির্বাচন কমিশন আইন প্রণয়নসহ ৫ দফা প্রস্তাব উত্থাপন করেন। আইনের অনুপস্থিতিতে সার্চ কমিটি গঠন করতে হলে সাংবিধানিক সংস্থাগুলোর সমন্বয়ে একটি কাউন্সিল গঠনের প্রস্তাব করা হয়। প্রতিনিধিদল প্রধানমন্ত্রীর নেতৃত্বে শাসনতন্ত্র মোতাবেক একটি নির্বাচনকালীন সরকার গঠনেরও প্রস্তাব দেন।


রাষ্ট্রপতির কার্যালয়ের সচিব সম্পদ বড়ুয়া, সামরিক সচিব মেজর জেনারেল এস এম সালাহ উদ্দিন ইসলাম, রাষ্ট্রপতির প্রেস সচিব মোঃ জয়নাল আবেদীন এবং সচিব (সংযুক্ত) মোঃ ওয়াহিদুল ইসলাম খান এসময় উপস্থিত ছিলেন।

#

গবেষণা জাহাজ ইলিশ উৎপাদনে বাংলাদেশের সক্ষমতা ব্যাপকভাবে বৃদ্ধি করবে

                                                                -- মৎস্য ও প্রাণিসম্পদ মন্ত্রী

খুলনা, ২০ পৌষ (৪ জানুয়ারি) :


বাংলাদেশ মৎস্য গবেষণা ইনস্টিটিউটের নতুন গবেষণা জাহাজ ইলিশ উৎপাদনে বাংলাদেশের সক্ষমতা ব্যাপকভাবে বৃদ্ধি করবে বলে জানিয়েছেন মৎস্য ও প্রাণিসম্পদ মন্ত্রী শ ম রেজাউল করিম।


আজ খুলনা শিপইয়ার্ডে বাংলাদেশ মৎস্য গবেষণা ইনস্টিটিউটের জন্য শিপইয়ার্ড কর্তৃক নবনির্মিত ইলিশ গবেষণা জাহাজ হস্তান্তর উপলক্ষ্যে আয়োজিত অনুষ্ঠানে প্রধান অতিথির বক্তব্যে মন্ত্রী এ কথা জানান।


অনুষ্ঠানে মন্ত্রী বলেন, ইলিশ উৎপাদনে বাংলাদেশ এখন বিশ্বের মধ্যে শীর্ষে রয়েছে। অতীতের চেয়ে এখন অনেক বেশি ইলিশ উৎপাদন হচ্ছে। তবে ইলিশের সাময়িক উৎপাদন বৃদ্ধি নয় বরং গবেষণার মাধ্যমে সরকার ইলিশ উৎপাদনে সক্ষমতা বৃদ্ধি করতে চায়। ইলিশের উৎপাদন বৃদ্ধির পাশাপাশি ইলিশের গুণগত মান সরকার নিশ্চিত করতে চায়। সরকার চায় নদীমাতৃক বাংলাদেশে যেন পৃথিবীর সবচেয়ে সুস্বাদু ইলিশ পাওয়া যায়। অনাকাক্সিক্ষত পরিস্থিতিতে ইলিশ যাতে কখনো বিপন্ন না হয় সেজন্য আমাদের গবেষণা ইনস্টিটিউট রয়েছে, বিভিন্ন ল্যাবরেটরি রয়েছে। ইলিশ গবেষণার ক্ষেত্রে গবেষণা জাহাজ বড় ধরনের সহায়ক ভূমিকা পালন করবে। 


মন্ত্রী আরো বলেন, প্রধানমন্ত্রী শেখ হাসিনার নেতৃত্বে বাংলাদেশ অপ্রতিরোধ্য গতিতে এগিয়ে যাচ্ছে। খুলনা শিপইয়ার্ডে গবেষণা জাহাজ তৈরি আমাদের সক্ষমতার পরিচয়। জাহাজ নির্মাণে ভবিষ্যতে আমরা বিদেশের ওপর নির্ভর করবো না। 


উল্লেখ্য, ইলিশ গবেষণা জোরদারকরণ প্রকল্পের আওতায় খুলনা শিপইয়ার্ড লিমিটেড নির্মিত এ জাহাজে ফিশ ফাইন্ডার, ইকো-সাউন্ডার, নেভিগেশন এবং অত্যাধুনিক টেলিযোগাযোগ ব্যবস্থা, আধুনিক ইলিশ গবেষণা ল্যাবরেটরি, নেটিং সিস্টেম, পোর্টেবল মিনি হ্যাচারিসহ অন্যান্য অত্যাধুনিক প্রযুক্তি সংযোজন করা হয়েছে। জাহাজটি দিয়ে নদী এবং সাগরের মোহনায় ইলিশের প্রজনন এবং বিচরণক্ষেত্রের পরিবর্তন পর্যবেক্ষণ এবং নতুন নতুন ক্ষেত্র চিহ্নিত করা সম্ভব হবে। এছাড়া ইলিশের সর্বোচ্চ সহনশীল উৎপাদন, ইলিশের গতিবিদ্যা, জীবনচক্র ও উৎপাদনশীলতার ওপর পরিবেশ ও জলবায়ুগত প্রভাব নির্ণয় সংক্রান্ত গবেষণা পরিচালনা করা হবে।


খুলনা শিপইয়ার্ড লিমিটেডের ব্যবস্থাপনা পরিচালক কমডোর খন্দকার আক্তার হোসেনের সভাপতিত্বে খুলনা সিটি কর্পোরেশনের মেয়র তালুকদার আব্দুল খালেক এবং মৎস্য ও প্রাণিসম্পদ মন্ত্রণালয়ের সচিব ড. মুহাম্মদ ইয়ামিন চৌধুরী অনুষ্ঠানে বিশেষ অতিথি হিসেবে উপস্থিত ছিলেন। সম্মানীয় অতিথি হিসেবে উপস্থিত ছিলেন বাংলাদেশ মৎস্য গবেষণা ইনস্টিটিউট (বিএফআরআই)-এর মহাপরিচালক ড. ইয়াহিয়া মাহমুদ। খুলনার বিভাগীয় কমিশনার মো. ইসমাইল হোসেন, খুলনা নেভাল এরিয়া কমান্ডার রিয়ার এডমিরাল মোহাম্মদ আনোয়ার হোসেন, খুলনার জেলা প্রশাসক মো. মনিরুজ্জামান তালুকদার, বিএফআরআই-এর ইলিশ গবেষণা জোরদারকরণ প্রকল্পের পরিচালক মো. আবুল বাশার এবং বিএফআরআই ও খুলনা শিপইয়ার্ডের বিভিন্ন পর্যায়ের কর্মকর্তাবৃন্দ এসময় উপস্থিত ছিলেন।

#

কয়েকশ’ মানুষ দেখেই খেই হারিয়ে ফেলেছেন বিএনপি নেতারা 
  -- তথ্য ও সম্প্রচার মন্ত্রী

ঢাকা, ২০ পৌষ (৪ জানুয়ারি) :    

‘বিভিন্ন সমাবেশে হাজার হাজার নয়, কয়েকশ’ মানুষ দেখেই মির্জা ফখরুল সাহেবরা খেই হারিয়ে ফেলেছেন’ বলেছেন তথ্য ও সম্প্রচার মন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহ্‌মুদ।

আজ সচিবালয়ে সাংবাদিকরা ৩২ জেলায় সমাবেশ শেষে বিএনপি মহাসচিবের ‘আওয়ামী লীগকে জনগণ চায় না’ মন্তব্যের প্রতি দৃষ্টি আকর্ষণ করলে তথ্য ও সম্প্রচার মন্ত্রী বলেন, ‘আসলে মির্জা ফখরুল সাহেবরা তো বছরের পর বছর দলীয় কার্যালয় নয়াপল্টনের সামনে কয়েকশ’ মানুষ দেখতেই অভ্যস্ত ছিলেন। এখন বিভিন্ন জেলায় তাদের সমাবেশে আমরা দেখেছি তারা মারামারি করে নিজেরা নিজেদের সমাবেশ পন্ড করেছেন। বিভিন্ন সমাবেশে হাজার হাজার নয়, কয়েকশ’ মানুষ দেখেই মির্জা ফখরুল সাহেবরা খেই হারিয়ে ফেলেছেন।’
‘বাংলাদেশের মানুষ আওয়ামী লীগের সাথে আছে, প্রধানমন্ত্রী শেখ হাসিনার সাথে আছে এবং সরকারের সাথে আছে, নির্বাচনে তারা (বিএনপি) সেটি অনুধাবন করতে পারবেন’ বলেন হাছান মাহ্‌মুদ। 

এর আগে মন্ত্রী তথ্য ও সম্প্রচার মন্ত্রণালয়ের সভাকক্ষে টেলিভিশন এন্ড ডিজিটাল প্রোগ্রাম প্রডিউসারস এসোসিয়েশন অভ্ বাংলাদেশের (টেলিপ্যাব) সাথে বৈঠক করেন। মন্ত্রণালয়ের অতিরিক্ত সচিব খাদিজা বেগম, টেলিপ্যাবের সভাপতি ইরেশ যাকের, সাধারণ সম্পাদক সাজু মোনতাসের, সহ-সভাপতি সাজ্জাদ হোসেন দোদুল, জহির আহমেদ, আনসারুল আলম লিংকন, দপ্তর সম্পাদক এ কে এম নাহিদুল ইসলাম নিয়াজী, ক্রীড়া ও সংস্কৃতি বিষয়ক সম্পাদক মোহাম্মদ আশরাফুল আলম বাবলু, আর্কাইভ বিষয়ক সম্পাদক মীর ফখরুদ্দীন ছোটন, সমাজকল্যাণ বিষয়ক সম্পাদক আইনুল ইসলাম চৌধুরী চঞ্চল এবং সদস্যদের মধ্যে এম রেজাউল করিম সজল, সাদেক সিদ্দিকী, জাকির খান, ব্যারিস্টার ওলোরা আফরিন,  রাশেদা আক্তার লাজুক সভায় অংশ নেন। বৈঠক শেষে সাংবাদিকদের বিভিন্ন প্রশ্নের জবাব দেন তথ্যমন্ত্রী। 

নারায়ণগঞ্জে স্বতন্ত্র মেয়র প্রার্থী তৈমূর আলম খন্দকারকে বিএনপি চেয়ারপারসনের উপদেষ্টার পদ থেকে অব্যাহতি দেওয়া প্রসঙ্গে এক প্রশ্নের জবাবে আওয়ামী লীগের যুগ্ম সাধারণ সম্পাদক হাছান মাহ্‌মুদ বলেন, ‘আসলে বিএনপি অনুধাবন করতে পেরেছে যে তৈমূর আলম খন্দকারের বিজয় লাভের কোনো সম্ভাবনা নাই। এটি অনুধাবন করতে পেরে আগেই তাকে বিভিন্ন পদ থেকে অব্যাহতি দিয়ে পরাজয়ের যে গ্লানি, সেটি থেকে মুক্তি পাওয়ার চেষ্টা করছে।’ 

ছাত্রলীগের প্রতিষ্ঠাবার্ষিকী প্রসঙ্গে তথ্যমন্ত্রী বলেন, ১৯৪৮ সালের ৪ঠা জানুয়ারি ছাত্রলীগ গঠিত হয়েছিলো, আওয়ামী লীগ গঠিত হওয়ার এক বছর আগে। স্বাধিকার আদায়ের আন্দোলন থেকে শুরু করে স্বাধীনতা সংগ্রাম ও স্বাধীনতা যুদ্ধে ছাত্রলীগের অবদান জাতির ইতিহাসে স্বর্ণাক্ষরে লিপিবদ্ধ থাকবে। দেশ স্বাধীনতা অর্জনের পরও বঙ্গবন্ধুর আহ্বানে ছাত্রলীগ দেশ গঠনে ভূমিকা রেখেছে। ছাত্রলীগের কাছে আমার প্রত্যাশা হচ্ছে ছাত্রলীগ বঙ্গবন্ধুর স্বপ্নের ঠিকানায় দেশকে পৌঁছে দেয়ার ক্ষেত্রে ভূমিকা রাখবে। ছাত্রলীগের মধ্যে যেন কোনো অনুপ্রবেশকারী ঢুকে বদনাম করতে না পারে। যারা পান থেকে চুন খসলেই কিংবা কিছু হলেই সেটার সাথে ‘ছাত্রলীগে কোনোভাবে একসময় নাম লিখিয়েছিলো কিংবা লেখায় নাই’, সেই গন্ধ খুঁজে ছাত্রলীগের গায়ে কালিমা লেপন করার অপচেষ্টা করে, তাদের সেই মানসিকতা পরিহারের অনুরোধ জানাই। 

-২-

নির্বাচন কমিশন গঠনে সংলাপ নিয়ে বিএনপি’র বিরূপ মন্তব্যের জবাবে ড. হাছান মাহ্‌মুদ বলেন, ‘রাষ্ট্রপতি যে সংলাপ করছেন এর কোনো বাধ্যবাধকতা ছিলো না। নির্বাচন কমিশন গঠনের প্রক্রিয়াটিকে স্বচ্ছ করার জন্যেই তিনি বিভিন্ন রাজনৈতিক দলের সাথে সংলাপ করছেন। বিএনপি যে কথাগুলো বলে সেগুলো মহামান্য রাষ্ট্রপতির কাছে গিয়েও বলতে পারে। কিন্তু সেটি না করে ক্রমাগতভাবে বাইরে বিভ্রান্তি ছড়িয়ে তারা যে গণতান্ত্রিক রীতিনীতিতে বিশ্বাস করে না সেটিই প্রমাণ করছে।’
গণমাধ্যমকর্মী আইন বিষয়ে প্রশ্নের জবাবে ড. হাছান মাহ্‌মুদ বলেন, ‘বিএনপির সময় যে কাজটি করা হয়েছিলো গণমাধ্যমকর্মীদেরকে শ্রমিক বানিয়ে দেওয়া হয়েছিলো, সেটি নিরসন করা প্রয়োজন ছিলো, এ আইনে সেটি নিরসন করা হয়েছে। সমস্ত পরীক্ষা-নিরীক্ষা করেই মূল বিষয় ঠিক রেখেই অর্থাৎ যে বিষয়গুলো সাংবাদিক সমাজের নেতৃবৃন্দের সাথে আলোচনা হয়েছিলো সেগুলো ঠিক রেখেই আইনটি তৈরি করা হয়েছে। তবে এরপর কারো কোনো প্রশ্ন থাকলে এটি সংসদীয় কমিটিতে উত্থাপন করা যায়। সংসদীয় কমিটি চাইলে সেখানে পরিমার্জন, পরিবর্ধন করতে পারেন।’ 

নাট্য প্রযোজকদের উদ্দেশে মন্ত্রী হাছান মাহ্‌মুদ বলেন, টেলিভিশন এমন একটি গণমাধ্যম যেটি মানুষের ওপর বিরাট প্রভাব ফেলে। এজন্য আপনারা যখন কোনো নাটক, টেলিফিল্ম বা অনুষ্ঠান বানাবেন, সেই ক্ষেত্রে দেশ বিনির্মাণ ও উন্নত জাতি গঠনের লক্ষ্যটি যেন ভাবনায় থাকে সে অনুরোধ জানাই। প্রযোজকবৃন্দ নাট্যনির্মাণ ও বিপণন খাতের বিভিন্ন বিষয়ে মন্ত্রীর সাথে বিশদ আলোচনা করেন। সম্প্রচার মন্ত্রী এসময় বিদেশি চ্যানেল বিজ্ঞাপনমুক্ত বা ক্লিনফিড সম্প্রচার বাস্তবায়ন, ক্যাবল নেটওয়ার্কে দেশি টিভি চ্যানেলগুলোর ক্রম নির্ধারণ, সমগ্র ভারতে বাংলাদেশ টেলিভিশনের সম্প্রচার শুরু এবং দেশি বিজ্ঞাপনচিত্রে বিদেশি শিল্পীদের অংশগ্রহণের ওপর করারোপের মাধ্যমে দেশের শিল্প-সংস্কৃতি-গণমাধ্যমকে এগিয়ে নিতে তার মন্ত্রণালয়ের সফল ভূমিকার কথা তুলে ধরেন। 
#
আকরাম/রাহাত/এনায়েত/রেজাউল/২০২২/১৮০৫ ঘণ্টা
তথ্যবিবরণী                                                                                                                               নম্বর: ৪৭
কোভিড-১৯ সংক্রান্ত সর্বশেষ প্রতিবেদন 

ঢাকা, ২০ পৌষ (৪ জানুয়ারি) :    

            স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গত ২৪ ঘণ্টায় দেশে ১৯ হাজার ৮৩৮ জনের নমুনা পরীক্ষা করে ৭৭৫ জনের শরীরে করোনা সংক্রমণ পাওয়া গেছে। এ নিয়ে বাংলাদেশে এখন পর্যন্ত কোভিড-১৯ আক্রান্ত রোগীর সংখ্যা ১৫ লাখ ৮৭ হাজার ৯১৫ জন। 

          গত ২৪ ঘণ্টায় ৬ জন মৃত্যুবরণ করেছেন। এ পর্যন্ত ২৮ হাজার ৮৭ জন এ রোগে মৃত্যুবরণ করেছেন।

          করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৫ লাখ ৪৯ হাজার ৯৫৬ জন।

#

কবীর/রাহাত/এনায়েত/রেজাউল/২০২২/১৬৫৪ ঘণ্টা
তথ্যবিবরণী                                                                                                                           নম্বর: ৪৬
বাংলাদেশের ইতিহাসের সাথে মিশে আছে ছাত্রলীগ

            -খাদ্যমন্ত্রী


নওগাঁ, ২০ পৌষ (৪ জানুয়ারি) :

খাদ্যমন্ত্রী সাধন চন্দ্র মজুমদার বলেছেন, বাংলাদেশের ইতিহাসের সাথে মিশে আছে ছাত্রলীগ। এদেশে গণতান্ত্রিক যতগুলো আন্দোলন হয়েছে তার সূতিকাগার ছাত্রলীগ নামের প্রতিষ্ঠান। মাটি ও মানুষের অধিকার আদায়ের জন্য বাংলাদেশ ছাত্রলীগের যে অবদান বঙ্গবন্ধু তাঁর বক্তব্যে বলে গেছেন।

আজ নওগাঁ জেলা আওয়ামী লীগের দলীয় কার্যালয়ে বাংলাদেশ ছাত্রলীগের ৭৪তম প্রতিষ্ঠাবার্ষিকী উপলক্ষ্যে দিনব্যাপী বিভিন্ন কর্মসূচির উদ্বোধন অনুষ্ঠানে মন্ত্রী এসব কথা বলেন।

সাধন চন্দ্র মজুমদার বলেন, বঙ্গবন্ধু শেখ মুজিবুর রহমান দেশের সবচেয়ে প্রাচীন ও ঐতিহ্যবাহী এ ছাত্র সংগঠনটি প্রতিষ্ঠা করেন। জন্মের শুরু থেকেই ভাষার অধিকার, শিক্ষার অধিকার, বাঙালির স্বায়ত্তশাসন প্রতিষ্ঠা, দুঃশাসনের বিরুদ্ধে গণঅভ্যুত্থান, সর্বোপরি স্বাধীনতা ও স্বাধিকার আন্দোলনের ছয় দশকের সবচেয়ে সফল সাহসী সারথি বাংলাদেশ ছাত্রলীগ। তাই ছাত্রলীগের নেতাকর্মীদের সততা-নিষ্ঠা ও অন্যায়কে প্রতিরোধ করে নতুন প্রজন্মকে মুক্তিযুদ্ধের চেতনা উদ্বুদ্ধ করতে হবে।

এসময় জেলা আওয়ামী লীগের সভাপতি বীরমুক্তিযোদ্ধা আব্দুল মালেক, নওগাঁর সদর আসনের সংসদ সদস্য ব্যারিস্টার নিজাম উদ্দিন জলিল জন, জেলা ছাত্রলীগের সভাপতি সাব্বির রহমান রিজভী, সাধারণ সম্পাদক আমানুজ্জামান সিউলসহ জেলা আওয়ামী লীগের অঙ্গ ও সহযোগী সংগঠনের নেতাকর্মীরা উপস্থিত ছিলেন।

#
কামাল/অনসূয়া/পরীক্ষিৎ/গিয়াস/শাম্মী/মাসুম/২০২২/১৫৩৮ ঘণ্টা
তথ্যবিবরণী                                                                       
                                             নম্বর : ৪৫  
রাজধানীতে পার্বত্য মেলা ৫-৮ জানুয়ারি

ঢাকা, ২০ পৌষ (৪ জানুয়ারি):

পার্বত্য চট্টগ্রাম বিষয়ক মন্ত্রণালয়ের আয়োজনে রাজধানীর বেইলি রোড়ে শেখ হাসিনা পার্বত্য চট্টগ্রাম কমপ্লেক্সে আগামী ৫-৮ জানুয়ারি ২০২২, চার দিনব্যাপী পার্বত্য মেলা আগামীকাল শুরু হবে। পার্বত্য চট্টগ্রামের ক্ষুদ্র নৃ-গোষ্ঠীর উৎপাদিত পণ্যসামগ্রীর প্রচার ও বিপণনের মাধ্যমে তাদের অর্থনৈতিক স্বনির্ভরতার লক্ষ্যে প্রতি বছরের মতো এবারও এ মেলার আয়োজন করা হয়েছে। 

স্বরাষ্ট মন্ত্রী আসাদুজ্জামান খান, প্রধান অতিথি হিসেবে আগামীকাল বেলা তিনটায় মেলা উদ্বোধন করবেন। অনুষ্ঠানে সভাপতিত্ব করবেন পার্বত্য চট্টগ্রাম বিষয়ক মন্ত্রী বীর বাহাদুর উশৈসিং। 
আগামী ৮ ডিসেম্বর মেলার সমাপনী অনুষ্ঠানে প্রধান অতিথি হিসেবে উপস্থিত থাকবেন তথ্য ও সম্প্রচার মন্ত্রী ড. হাছান মাহমুদ। প্রতিদিন বিকাল ৫টা থেকে পাবর্ত্য জেলা রাঙ্গামাটি, বান্দরবান ও খাগড়াছড়ি জেলার শিল্পীদের অংশগ্রহণে সাংস্কৃতিক অনুষ্ঠান পরিবেশিত হবে। 
চারদিনব্যাপী পার্বত্য মেলায় ৯১টি স্টল থাকবে। স্টলসমূহের মধ্যে সরকারি প্রতিষ্ঠান, উন্নয়ন সহযোগী, প্রতিষ্ঠিত উদ্যোক্তা ও ব্যবসায়ী, তিন পার্বত্য জেলায় উৎপাদিত কৃষি পণ্যসামগ্রী, হস্তশিল্প, ঐতিহ্যবাহী তাঁতে বোনা পণ্য, ঐতিহ্যবাহী পার্বত্য খাদ্য দ্রব্য ইত্যাদি। 
#
নাছির /অনসূয়া/পরীক্ষিৎ/গিয়াস/শাম্মী/মানসুরা/২০২২/১৪২০ ঘণ্টা  
তথ্যবিবরণী                                                                                                                                 নম্বর: ৪৪

একনেকে ১১ হাজার ২১১ কোটি টাকার ১০টি প্রকল্প অনুমোদন
ঢাকা, ২০ পৌষ (৪ জানুয়ারি) :
জাতীয় অর্থনৈতিক পরিষদের নির্বাহী কমিটি (একনেক) প্রায় ১১ হাজার ২১১ কোটি ৪৪ লাখ টাকা ব্যয় সম্বলিত ১০টি প্রকল্প অনুমোদন করেছে। এর মধ্যে সরকারি অর্থায়ন ১০ হাজার ৭১৩ কোটি ২৫ লাখ টাকা এবং সংস্থার নিজস্ব অর্থায়ন ৪৯৮ কোটি ১৯ লাখ টাকা। 
প্রধানমন্ত্রী এবং একনেক-এর চেয়ারপারসন শেখ হাসিনার সভাপতিত্বে আজ গণভবনের সাথে সংযুক্ত হয়ে ভিডিও কনফারেন্সিং-এর মাধ্যমে শেরে বাংলা নগরস্থ এনইসি সম্মেলন কক্ষে অনুষ্ঠিত একনেক-এর সভায় এ অনুমোদন দেওয়া হয়েছে।
অনুমোদিত প্রকল্পসমূহ হলো: স্থানীয় সরকার, পল্লী উন্নয়ন ও সমবায় মন্ত্রণালয়ের “চট্টগ্রাম সিটি কর্পোরেশনের আওতায় এয়ারপোর্ট রোডসহ বিভিন্ন সড়কসমূহ উন্নয়ন ও গুরুত্বপূর্ণ অবকাঠামোগত উন্নয়ন” প্রকল্প; স্বরাষ্ট্র মন্ত্রণালয়ের “বাংলাদেশ কোস্ট গার্ডের জন্য লজিস্টিকস্ ও ফ্লিট মেইনটেন্যান্স ফ্যাসিলিটিস গড়ে তোলা (১ম সংশোধিত)” প্রকল্প; সড়ক পরিবহন ও সেতু মন্ত্রণালয়ের “কুমারগাঁও-বাদাঘাট-এয়ারপোর্ট সড়ককে জাতীয় মহাসড়ক  ৪-লেনে উন্নীতকরণ” প্রকল্প; তথ্য ও সম্প্রচার মন্ত্রণালয়ের “বাংলাদেশ টেলিভিশনের কেন্দ্রীয় সম্প্রচার ব্যবস্থার আধুনিকায়ন, ডিজিটালাইজেশন ও অটোমেশন (১ম পর্যায়) (১ম সংশোধিত)” প্রকল্প; ডাক, টেলিযোগাযোগ ও মন্ত্রণালয়ের “মোবাইল গেইম এ অ্যাপ্লিকেশন এর দক্ষতা উন্নয়ন (৩য় সংশোধিত)” প্রকল্প; প্রধানমন্ত্রীর কার্যালয়ের দুটি প্রকল্প যথাক্রমে “আশ্রয়ণ-২ (৪র্থ সংশোধিত)” প্রকল্প এবং “বেপজা অর্থনৈতিক অঞ্চল, মীরসরাই-১ম পর্যায় (১ম সংশোধিত)” প্রকল্প; পানি সম্পদ মন্ত্রণালয়ের দুটি প্রকল্প যথাক্রমে “বরগুনা জেলার অধীন পোল্ডার ৪৩/১ ও ৪৪টি পুনর্বাসন এবং ঝুঁকিপূর্ণ অংশ পায়রা নদীর ভাঙ্গন হতে প্রতিরক্ষা” প্রকল্প এবং “কুড়িগ্রাম জেলার চিলমারী ও উলিপুর উপজেলায় ব্রহ্মপুত্র নদের ডানতীর ভাঙ্গনরোধ (১ম সংশোধিত)” প্রকল্প এবং কৃষি মন্ত্রণালয়ের “পাট বিষয়ক মৌলিক ও ফলিত গবেষণা       (৩য় সংশোধিত)” প্রকল্প। 
          পরিকল্পনা মন্ত্রী এম এ মান্নান; অর্থমন্ত্রী আ হ ম মুস্তফা কামাল; কৃষিমন্ত্রী মো. আব্দুর রাজ্জাক; স্থানীয় সরকার মন্ত্রী মো. তাজুল ইসলাম; তথ্য ও সম্প্রচার মন্ত্রী ড. মোহাম্মদ হাছান মাহ্‌মুদ; শিল্পমন্ত্রী নূরুল মজিদ মাহমুদ হুমায়ূন; স্বাস্থ্য মন্ত্রী জাহিদ মালেক; বন ও পরিবেশ মন্ত্রী মোঃ শাহাব উদ্দিন; ভূমিমন্ত্রী সাইফুজ্জামান চৌধুরী এবং সংশ্লিষ্ট মন্ত্রী ও প্রতিমন্ত্রীগণ সভার কার্যক্রমে অংশগ্রহণ করেন।
          সভায় মন্ত্রিপরিষদ সচিব, প্রধানমন্ত্রীর মুখ্য সচিব, এসডিজি’র মুখ্য সমন্বয়ক; পরিকল্পনা কমিশনের সদস্যবৃন্দ, সংশ্লিষ্ট মন্ত্রণালয়সমূহের সচিব এবং ঊর্ধ্বতন কর্মকর্তাগণ উপস্থিত ছিলেন।

তথ্যবিবরণী                                                                                                           নম্বর: ৪৩
দলের নেতাকর্মীরা ঐক্যবদ্ধ থাকলে প্রধানমন্ত্রী শেখ হাসিনার 
পথ চলাকে কেউ বাধাগ্রস্ত করতে পারবে না

    -- ধর্ম প্রতিমন্ত্রী

ইসলামপুর (জামালপুর), ২০ পৌষ (৪ জানুয়ারি) :    

ধর্ম প্রতিমন্ত্রী ও ইসলামপুর উপজেলা আওয়ামী লীগের সভাপতি মোঃ ফরিদুল হক খান বলেছেন, বাংলাদেশ আওয়ামী লীগ ও এর সহযোগী সংগঠনসমূহের নেতা-কর্মীগণ ঐক্যবদ্ধ হয়ে কাজ করলে আগামীদিনে প্রধানমন্ত্রী শেখ হাসিনার পথ চলাকে কেউ বাধাগ্রস্ত করতে পারবে না। 

প্রতিমন্ত্রী বাংলাদেশ আওয়ামী লীগ ইসলামপুর উপজেলার ১নং কুলকান্দি ইউনিয়ন শাখার বর্ধিত সভায় প্রধান অতিথির বক্তৃতায় এসব কথা বলেন। 

প্রতিমন্ত্রী বলেন, নিজেদের মধ্যকার বিভেদ-বিভক্তির কারণে কোনো কোনো সময় আমাদের কার্যক্রম বাধাগ্রস্ত হয়েছে। আগামী দিনে বাংলাদেশ আওয়ামী লীগ ও এর সহযোগী সংগঠনের দায়িত্বপ্রাপ্ত নেতা কর্মীদের ঐক্যবদ্ধ হয়ে দেশ গড়ার কাজে সাংগঠনিক শক্তি কাজে লাগাতে হবে। বিশেষ করে স্থানীয় সরকার নির্বাচন ও জাতীয় নির্বাচনে নিজেদের মধ্যকার বিভেদ ভুলে কাজ করে দলীয় প্রার্থীদের বিজয়ী করতে হবে। 

প্রতিমন্ত্রী বলেন, করোনাকালীন বিশ্বব্যাপী কঠিন অর্থনৈতিক পরিস্থিতিতে প্রধানমন্ত্রী শেখ হাসিনা অত্যন্ত সফলতার সাথে দেশের মানুষের জীবন-জীবিকা সচল রেখে দেশ পরিচালনা করে যাচ্ছেন। তিনি দিনরাত পরিশ্রম করে এদেশের মানুষের ভাগ্যের উন্নয়নে যে ত্যাগ স্বীকার করে যাচ্ছেন তার মর্যাদা এদেশের মানুষ বিশেষ করে বাংলাদেশ আওয়ামী লীগের নেতাকর্মীদের সঠিকভাবে উপলব্ধি করতে হবে। 

প্রতিমন্ত্রী বলেন, বাংলাদেশ আওয়ামী লীগের নেতৃত্বে জাতির পিতার হাত ধরে এদেশের স্বাধীনতা এসেছে। তাই  দেশের মানুষের সার্বিক উন্নতি ও অগ্রগতির বিষয়ে  জাতির পিতার গড়া সংগঠন  বাংলাদেশ আওয়ামী লীগের নেতাকর্মীদের আরো দায়িত্বশীলতার ভূমিকা পালন করতে হবে। 

বাংলাদেশ আওয়ামী লীগ ইসলামপুর উপজেলার ১নং কুলকান্দি ইউনিয়ন শাখার সভাপতি আলহাজ মোঃ মোবারক হোসেনের সভাপতিত্বে অনুষ্ঠিত বর্ধিত সভায় আরো বক্তব্য রাখেন ইসলামপুর উপজেলা পরিষদের চেয়ারম্যান এডভোকেট এস এম জামাল আব্দুন নাছের চৌধুরী বাবুল, বাংলাদেশ আওয়ামী লীগ ইসলামপুর উপজেলা শাখার সাধারণ সম্পাদক এডভোকেট আব্দুস সালাম, সহসভাপতি জামাল আব্দুন নাছের চার্লেস চৌধুরী প্রমুখ।

এরপর ধর্ম প্রতিমন্ত্রী ইসলামপুর উপজেলার কুলকান্দি শাহী মসজিদের ভিত্তিপ্রস্তর স্থাপন করেন এবং ইসলামপুর উপজেলা সদরে মোঃ ফরিদুল হক খান দুলাল অডিটোরিয়াম চত্বরে অনুষ্ঠিত বাংলাদেশ ছাত্রলীগ ইসলামপুর উপজেলা শাখা আয়োজিত বাংলাদেশ ছাত্রলীগের ৭৪তম প্রতিষ্ঠাবার্ষিকী ও পুনর্মিলনী অনুষ্ঠানের উদ্বোধন করেন। 

